
-ವೈದ್ಯನಾಥಸ್ಥಲಮಾಹಾತ್ಮ್ಯಾಂತರ್ಗತಂ -

ಸೂತ ಉವಾಚ .

ಸಾಂಬಂ ಸದಾಶಿವಂ ಧ್ಯಾತ್ವಾ ಕಾಲಕಂಠಮುಮಾಪತಿಂ .

ಶರಚ್ಚಂದ್ರಸಮಾಕಾರಮುಖಮಂಡಲಶೋಭಿತಂ .. 1.28..

ತ್ರಿಣೇತ್ರಂ ಪಂಚವಕ್ತ್ತ್ರಂ ಚ ಚಂದ್ರಲೇಖಾಶಿಖಾಮಣಿಂ .

ಚಾರುನಾಸಾಪುಟಂ ರಮ್ಯಂ ವಿದ್ರುಮೋಷ್ಠವಿರಾಜಿತಂ .. 1.29..

ವಿಭೂತ್ಯಾ ಪಾಂಡರಂ ಶಂಭುಂ ಕಟಾಕ್ಷೈಃ ಕಾಂಕ್ಷಿತಾರ್ಥದೈಃ .
ವಾಚಾಮಗೋಚರೀಭೂತಮಹಿಮಾನಂ ಜಗತ್ಪತಿಂ .. 1.30..

ಗೌರೀ ಉವಾಚ .

ನಮಸ್ತೇ ದೇವದೇವೇಶ ನಮಸ್ತೇ ಭಕ್ತವತ್ಸಲ .

ನಮಸ್ತೇ ಜಗದೀಶಾನ ನಮಸ್ತೇ ದಿವ್ಯಮಂಗಲ .. 3.35..

ಜಯ ದೇವ ಮಹಾದೇವ ಜಯ ಸರ್ವಜಗತ್ಪತೇ . 3.36.1

ಅಗಸ್ತ್ಯ ಉವಾಚ .

ವಿಶ್ವೇಶ್ವರಂ ಮಹಾದೇವಂ ವಿರೂಪಾಕ್ಷಂ ದಯಾನಿಧಿಂ .

ಅಭ್ಯರ್ಚ್ಯ ದೇವದೇವೇಶಮಖಂಡಾನಂದವಿಗ್ರಹಂ .. 5.16..

ಯತ್ರ ದೇವೋ ಮಹಾದೇವೋ ಜಂತೂನಾಂ ಸರ್ವದಾ ಪುನಃ .
ತಾರಕಬ್ರಹ್ಮ ಸರ್ವೇಷಾಮುಪದೇಷ್ಟಾ ವಿರಾಜತೇ .. 5.17..

ಬ್ರಹ್ಮಾ ಉವಾಚ .

ವೈದ್ಯನಾಥ ಮಹಾದೇವ ಮಣಿಮಂತ್ರೌಷಧೇಶ್ವರ .. 7.39.2

ನಮಸ್ತೇ ದೇವದೇವೇಶ ಭಕ್ತವತ್ಸಲ ತೇ ನಮಃ . 7.40.1
ಶ್ರೀರಾಮಉವಾಚ .

ಕೃಷ್ಣಶ್ರೀಗಂಧಕಂಠೀಶ ನಮೋ ಗೌರೀಪತೇ ಶಿವ .

ನೃತ್ತಸುಂದರ ಶಂಭೋ ತೇ ನಮಸ್ತೇ ಭಕ್ತವತ್ಸಲ .. 9.35..

ನಮಸ್ತುಭ್ಯಂ ನಮಸ್ತುಭ್ಯಂ ನಮಸ್ತುಭ್ಯಂ ದಯಾನಿಧೇ . 9.36.1..

ಸಿದ್ಧಾಃ ಉಚುಃ .
ದೇವದೇವ ಮಹಾದೇವ ಪರಮೇಶ್ವರ ತೇ ನಮಃ .. 10.5.2..

ನಮಸ್ತುಭ್ಯಂ ನಮಸ್ತುಭ್ಯಂ ನಮಸ್ತುಭ್ಯಂ ದಯಾನಿಧೇ . 10.32.1

ವೇದವೇದ್ಯ ಕೃಪಾಧಾರ ಜಗನ್ಮೂರ್ತೇ ಶುಭಪ್ರದ .

ಅನಾದಿವೈದ್ಯ ಸರ್ವಜ್ಞ ನಮಸ್ತೇ ಭಕ್ತವತ್ಸಲ .. 10.29..

ಸರ್ವಲೋಕಮಹೇಶಾನ ಕಲಿಪಾಪಪ್ರಣಾಶನ .

ನಿರ್ಗುಣಾಕಾರ ಚಿದ್ರೂಪ ಜ್ಞಾನದಾಯಕ ತೇ ನಮಃ .. 10.30..
ಗೃಧ್ರೇಶ ಉವಾಚ .

ವೈದ್ಯನಾಥ ಮಹಾದೇವ ನಮಸ್ತೇ ಭಕ್ತವತ್ಸಲ .

ವಿಧಿವಿಷ್ಣುಮುನೀಂದ್ರಾದ್ಯೈಃ ಅರ್ಚ್ಯಮಾನಪದಾಂಬುಜ .. 11.86..

ಗಂಗಾಧರ ಜಗನ್ಮೂರ್ತೇ ಚಂದ್ರವಹ್ನ್ಯರ್ಕಲೋಚನ .

ಪಿನಾಕಪಾಣೇ ವಿಶ್ವೇಶ ಭಿಷಗೀಶ ನಮೋಽಸ್ತು ತೇ .. 11.87..

ಅಪ್ರಮೇಯ ಜಗನ್ನಾಥ ನೀಲಕಂಠ ಮಹೇಶ್ವರ .

ವೇದವೇದ್ಯ ಕೃಪಾಧಾರ ಜಗನ್ಮೂರ್ತೇ ಶುಭಪ್ರದ .. 11.88..

ಅನಾದಿವೈದ್ಯ ಸರ್ವಜ್ಞ ತ್ವಚಿಕಿತ್ಸಾಚಿಕಿತ್ಸಕ .

ಮದನಾಂತಕ ಗೌರೀಶ ಭಿಷಗೀಶ ನಮೋಽಸ್ತು ತೇ .. 11.89..

.. ಇತಿ ವೈದ್ಯನಾಥಸ್ಥಲಮಾಹಾತ್ಮ್ಯಾಂತರ್ಗತಂ ಶಿವಸ್ತುತಿಶ್ಲೋಕಸಂನಯನಂ
ಸಂಪೂರ್ಣಂ ..

Notes:

The Śloka-sಶ್ಲೋಕಾಃ eulogizing Śivaಶಿವ; that eventuate sporadically in various Adhyāya-

s ಅಧ್ಯಾಯಾಃ of VaidyanāthaSthalaMāhātmyam ವೈದ್ಯನಾಥಸ್ಥಲಮಾಹಾತ್ಮ್ಯಂ, are
collated on this page.

